
तुलनात्मक शासनामध्ये कायदेमंडळ, कार्यकारी 
मंडळ, न्यायमंडळ व नोकरशाही यांसारख्या 
औपचारिक राजकीय संस्थांचा अभ्यास केला जातो. 
तुलनात्मक राजकारणात या राजकीय संस्थांचे 
कामकाज प्रभावित करणाऱ्या इतर घटकांचाही विचार 

केला जातो. या संस्थांचे कार्य कसे चालते याचे 
विश्लेषणही यात केले जाते.

थोडक्यात, तुलनात्मक राजकारण व शासन 
यामध्ये संविधान, कार्यकारी मंडळ, कायदेमंडळ, 
न्यायमंडळ, प्रतिनिधित्वाची पद्धत, राजकीय पक्ष, 

प्रस्तावना
शासनाच्या तीन शाखा

देश

कायदेमंडळ
कायदे तयार करते.

कार्यकारी मंडळ
कायद्याची अंमलबजावणी 
करते. (राजकीय कार्यकारी 
मंडळ आणि नोकरशाही)

न्यायमंडळ
कायद्याचा अर्थ 
लावते व न्यायदान 
करते.

भारत संसद

लोकसभा

राज्यसभा

राजकीय कार्यकारी मंडळ
राष्ट्रपती (राज्याचा प्रमुख)
प्रधानमतं्री (शासनाचा प्रमुख)
आणि मतं्रिमंडळ
नोकरशाही
प्रशासकीय यंत्रणा

सर्वोच्च न्यायालय
उच्च न्यायालय
दुय्यम व इतर 
न्यायालये

युनायटेड किग्डम संसद

हाऊस ऑफ कॉमन्स

हाऊस ऑफ लार्ड्‌स

राजकीय कार्यकारी मंडळ
राजेशाही (राजा/राणी)
(राज्याचा प्रमुख)
प्रधानमतं्री (शासनाचा प्रमुख)
नोकरशाही
प्रशासकीय यंत्रणा

सर्वोच्च न्यायालय 
व इतर न्यायालये

अमेरिका
(यू.एस.ए.)

काँग्रेस
हाऊस ऑफ 
रिप्रेझेन्टेटिव्ह
सिनेट

राजकीय कार्यकारी मंडळ
अध्यक्ष (राज्याचा आणि 
शासनाचा प्रमुख) आणि सचिव
नोकरशाही
प्रशासकीय यंत्रणा

सर्वोच्च न्यायालय
राज्याचे सर्वोच्च 
न्यायालय व इतर 
न्यायालये

दबावगट इत्यादी संस्थांचे परिक्षण केले जाते. या 
पाठातून विद्यार्थ्यांना खालील गोष्टी समजतील.

(i) महत्त्वाच्या शासकीय संस्था, त्यांची 
संरचना व कार्ये, या संस्थांची निर्मिती कशी झाली 
हे विद्यार्थ्यांना समजेल. जगातील इतर राजकीय 
पद्धतींचासुद्धा त्यांना परिचय होईल. उदा., 
भारतातील शासनपद्धती ही अमेरिका किंवा युनायटेड 
किंग्डम येथील शासनपद्धतीपेक्षा वेगळी आहे. या 
सर्वांमधील साम्य व फरक कोणते आहेत हेही 
समजेल.

(ii) शासनाची निर्मिती कशी होते? नेत्यांची 
निवड किंवा निवडणूक कशी होते? हितसंबंधी गट, 
राजकीय पक्ष, दबावगट यांचे शासनाच्या निर्मितीमध्ये 
काय महत्त्व आहे? हे समजेल.

या भागातील तीन प्रकरणे खालीलप्रमाणे आहेत.
प्रकरण चार : संविधानिक शासन : संविधान 

म्हणजे काय? संविधान म्हणजे अशी राजकीय तत्त्वे 
ज्यांच्या आधारे देशाचा कारभार चालतो. यामध्ये 
लोकांची व शासनाची कर्तव य्े आणि अधिकार 
सांगितलेले असतात. राज्याची संरचना, त्यातील 
विविध संस्था, या संस्थांचे परस्परांशी व नागरिकांशी 
असलेले संबधं संविधान निश्चित करते. यामध य्े केंद्र 
व राज्य यांमधील सत्ता विभाजनही नमूद केलेले 
असते. (संघराज्यवाद)

प्रकरण पाच : प्रतिनिधित्वाची संकल्पना :  
तुम्ही भारतातील संसद वा विधिमंडळ सदस्य, 
महानगरपालिकेतील नगरसेवक किंवा ग्रामीण 
भागातील ग्रामपंचायत सदस्य कसे निवडले जातात 
हे पाहिले आहे. आपण त्यांना आपले प्रतिनिधी 
म्हणतो. आपण त्यांना आपल्या वतीने विधिमंडळ 
वा संसदेमध य्े बोलण्याचा अधिकार देतो. त्यांनी 
लोकहित जपावे अशी अपेक्षा असते. ते सत्ताधारी 
पक्षात किंवा विरोधीपक्षात असले तरीही त्यांनी 
लोकहित जपावे ही अपके्षा असते. राजकीय पक्ष 

सरकार  स्थापन करतात. त्यामुळे प्रतिनिधित्व 
मिळवण्यात राजकीय पक्षांचा महत्त्वाचा वाटा 
असतो. कधी कधी एखाद्या समाजघटकाच्या 
समस्येकडे शासनाचे लक्ष वेधून घेण्यासाठी हितसंबंधी 
गट किंवा दबावगट स्थापन केले जातात. हे गट 
त्यांच्या समस्या शासनापर्यंत पोहचवतात व शासनावर 
दबाव आणतात. ही सर्व प्रतिनिधित्वाची माध्यमे 
आपण या पाठात अभ्यासणार आहोत.

प्रकरण सहा : न्यायमंडळाची भूमिका : 
संविधानाचा अर्थ लावण्याचे काम न्यायमंडळ करते. 
कायदेशीर विवाद सोडवण्याचा अधिकार 
न्यायमंडळाला असतो. आधुनिक लोकशाहीमध्ये 
न्यायमंडळ हा स्वतंत्र व अराजकीय शासन विभाग 
आह.े न्यायमडंळाकड ेन्यायालयीन पुनर्विलोकनासारखा 
महत्त्वाचा अधिकार असतो. या अधिकाराचा वापर 
करून सर्वोच्च न्यायालय हे संसद, कार्यकारी मंडळ 
अथवा प्रशासनाकडून सवंिधानाचे उल्लंघन होणार 
नाही याची दक्षता घते.े या पाठात तमु्ही न्यायमडंळाच्या 
अधिकारांचा तसेच न्यायालयीन पुनर्विलोकनाचा 
अभ्यास करणार आहात.

युनायटेड किंग्डम हे चार भौगोलिक प्रांत 
मिळून बनले आहे : इंग्लंड, स्कॉटलंड, वेल्स 
आणि उत्तर आयर्लंड. भौगोलिकदृष्ट्या 
इंग्लंड, स्कॉटलंड आणि वेल्स हे ग्रेट ब्रिटन 
या बेटाचे भाग आहेत. उत्तर आयर्लंड आणि 
आयर्लंडचे प्रजासत्ताक हे एका वेगळ्या 
बेटावर आहेत. यांतील उत्तर आयर्लंड हा 
युनायटेड किंग्डमचा भाग आहे, तर आयर्लंडचे 
प्रजासत्ताक हा एक वेगळा देश आहे. 
युनायटेड किंग्डम या नावाऐवजी ब्रिटन किंवा 
इंग्लंड हेही शब्द वापरले जातात.

माहीत आहे का तुम्हांला?




